
Ju mund ta zhvilloni të gjithë mësimin ose ta ndani atë në segmente më të shkurtra. Përshtateni mësimin me rrethanat tuaja 
vendore dhe nevojat, moshën dhe kuptueshmërinë e presidencës të kuorumit ose klasës suaj. 

JEZU KRISHTI NA MËSOI SE SI TË JAPIM SHËRBESË 
Për t’i ndihmuar anëtarët e presidencave të kuorumit apo klasës që ta shohin Jezu Krishtin si shembullin e tyre 
të dhënies së shërbesës, mund t’i ftoni ata të flasin rreth mësimeve dhe shembullit të Tij të shërbimit (shih Lluka 
10:25–37; 3 Nefi 17:5–10). Shpjegoni që dhënia e shërbesës është kujdesi për dikë sikurse do të kujdesej Shpëtimtari. 
Kur e ka bërë këtë dikush për ju dhe si ju bëri të ndiheshit kjo? Si zbatohet shembulli i Krishtit në përpjekjet tona për 
t’u dhënë shërbesë anëtarëve të kuorumit apo të klasës sonë? Të tjerëve?

NE MUND T’U JAPIM SHËRBESË NJERËZVE PËRRETH NESH
Për t’i ndihmuar anëtarët e presidencës që të marrin frymëzim për mënyrën se si t’u japin shërbesë anëtarëve të 
kuorumit apo klasës së tyre, ftojini të diskutojnë për çdo person me emër (sekretari mund të marrë një listë të klasës 
nga programi kompjuterik Member Tools ose nëpunësi i lagjes). Pyetjet vijuese mund të ndihmojnë:
• Çfarë dimë rreth tyre?
• Cilat janë pikat e forta dhe sfidat e tyre të veçanta?
• Çfarë mund të bëjmë që mund t’i ndihmojë ata/o (për shembull, në shërbim e aktivitete dhe në mbledhjet e së 

dielës)?
Kërkojuni anëtarëve të presidencës që të shqyrtojnë gjithashtu mënyrën se si mund t’i inkurajojnë anëtarët e kuoru-
mit dhe klasës që të përdorin pikat e forta dhe talentet e tyre për t’u dhënë shërbesë të tjerëve, si brenda ashtu edhe 
jashtë kuorumit apo klasës së tyre.
Ftojeni presidencën e kuorumit apo të klasës që të veprojë sipas asaj që ndihet e frymëzuar që të bëjë. Ata mund të 
duan t’i rishikojnë e ndryshojnë planet e bëra në mbledhjen e tyre më të fundit të presidencës për të përfshirë planet 
e tyre të reja. Sigurohuni që ata të kuptojnë se informacioni delikat që përmendet rreth individëve duhet të mbahet i 
fshehtë.

BURIME MBËSHTETËSE
• Manuali i Përgjithshëm: Shërbimi në Kishën e Jezu Krishtit të Shenjtorëve të Ditëve të Mëvonshme, kapitulli 21,  

ChurchofJesusChrist.org
• 2 Korintasve 6:4–7; Mosia 18:8–9; Doktrina e Besëlidhje 84:106
• Materiali filmik “We Are Strong Together” [“Ne Jemi të Fortë së Bashku”]

Mësimi 5: Dhënia e Shërbesës

